
       Հավելված   
       ՀՀ կառավարության 2024 թվականի 

            սեպտեմբերի 26-ի N  1544 - Ն  որոշման 
 

  

Ը Ն Թ Ա Ց Ա Կ Ա Ր Գ 
 

ԵԱՏՄ ԱՏԳ ԱԱ 9607 19 000 0 ԾԱԾԿԱԳՐԻՆ ԴԱՍՎՈՂ ԿԱՅԾԱԿ-ՃԱՐՄԱՆԴՆԵՐԻ 
ԵՎ ԴՐԱՆՑ ՄԱՍԵՐԻ ԱՌԱՆՁԻՆ ՏԵՍԱԿԻ՝ ՀԱՅԱՍՏԱՆԻ 

ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՄԱՆ 
 
 

1. Սույն ընթացակարգով կարգավորվում են Հայաստանի Հանրապետություն 

սակագնային արտոնության կիրառմամբ ԵԱՏՄ ԱՏԳ ԱԱ 9607 19 000 0 ծածկագրին 

դասվող կայծակ-ճարմանդների և դրանց մասերի առանձին տեսակի (այսուհետ՝ 

ապրանք)  ներմուծման ժամանակ ծագող հարաբերությունները: 

2. Սույն որոշմամբ նախատեսված մաքսատուրքի սակագնային արտոնության 

կիրառման նպատակով հայտատուն ապրանքի ներմուծումից հետո Եվրասիական 

տնտեսական միության մաքսային օրենսգրքով սահմանված ժամկետում համա-

պատասխան մաքսային մարմին է ներկայացնում՝ 

1) մաքսային հայտարարագիր. 

2) Հայաստանի Հանրապետության կառավարության 2015 թվականի 

մարտի 10-ի N 228-Ն որոշմանը համապատասխան Հայաստանի Հանրապե-

տության էկոնոմիկայի նախարարության (այսուհետ՝ լիազոր մարմնի) կողմից 

տրամադրված Հայաստանի Հանրապետության տարածք ներմուծվող առանձին 

ապրանքների նպատակային նշանակությունը հաստատող եզրակացություն: 

3. Ապրանքների նկատմամբ սակագնային արտոնության կիրառմամբ 

բացթողումը թույլատրվում է՝ հիմք ընդունելով լիազոր մարմնի կողմից տրամադրված 

եզրակացությունը։  

4. Եզրակացություն ստանալու մասին հայտը մերժվում է, եթե սույն որոշմամբ 

սահմանված սակագնային արտոնության կիրառմամբ ներմուծվող (ներմուծված) 

ապրանքների նախատեսված քանակն սպառվել է։ 

5. Հայաստանի Հանրապետության պետական եկամուտների կոմիտեն 

2024-2025 թվականների ընթացքում, ամսական պարբերականությամբ` յուրաքանչյուր 

ամսվա համար մինչև հաջորդող ամսվա 15-ը, լիազոր մարմին է ներկայացնում 

Հայաստանի Հանրապետություն սույն որոշմամբ նախատեսված արտոնության 

կիրառմամբ ներմուծված  ապրանքերի մասին տեղեկատվություն։ 

 
 

 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
          ՂԵԿԱՎԱՐԻ ՏԵՂԱԿԱԼ           Ա. ԽԱՉԱՏՐՅԱՆ 

